
REFORMATORSKA SKOLA MUHAMMEDA
ABDUHUA I NJEN ODNOS PREMA
TRADICIONALNOM TEFSIRU

Sazetak

U ovom radu iznesena su osnovna metodoloska obiljeZja
Abduhuove reformatorske skole u podrucju tefsira, narocito odnos
te Skole prema tradicionalnom tumacenju Kur'ana. Nema sumnje
da je ta Skola, i pored kritike koja je upucena na njenu adresu,
inicirala citav niz korisnih stvari u islamskom svijetu. Njeni uticaji
na potonje generacije ucenjaka, diljem islamskog svijeta, vise su
nego ociti. Jedna od posebnih vrijednosti ogleda se u cinjenici da
je ta Skola podstakla istraZivacki duh i kriticko misljenje u
muslimanskom svijetu.

Prema naucavanjima te Skole, Kur'an je ponajprije knjiga
hidajeta — upute, i u njegovim sadrzajima trebalo bi traZiti rjeSenja
za pitanja i zazove koje donosi dinamika ljudskog Zivota i progresa
na zemlji. Islam je spojiv s modernom civilizacijom i u tu svrhu
Abduhu i njegovi ucenici naglasavajuju racionalan karakter
islama. Oni to ¢ine na razne nacine. pokazivanjem da nema bitne
nespojivosti izmedu razuma i Objave, naglasavanjem islamskog
prosvijecenog stava u odnosu na znanje (npr. nacin na koji Kur'an
podstice ljude da misle, razmisljaju i sticu znanje), te pokusajima
da se vjera ocisti od iracionalnih i praznovjernih elemenata, kao
Sto su carolija (sihir), ¢udo, kult oboZavanja svetaca itd.

Poziv za ponovnim otvaranjem vrata idztihadu i ostavljanje
slijepog taklida, borba protiv sektastva, israilijjata, slabih i
apokrifnih hadisa, kao i Zelja da se tefsir oslobodi nepotrebnih
tehnickih termina i predstavi u kontekstu modernog doba — bitne su
odlike Abduhuove reformatorske skole i predstavljaju vrijednost od
epohalnog znacaja za savremenu islamsku misao.

Uvod

Prosle (2005.) godine navrSilo se sto godina od smrti
istaknutog ucenjaka iz Egipta Sejha Muhammeda Abduhua. U
arapsko-islamskom svijetu teSko je pronaci osobu koja je imala
toliki uticaj na razvoj i tok islamske misli u dvadesetom stolje¢u
poput njega. Sejh Muhammed Abduhu smatra se nosiocem
reformizma u islamskom svijetu i glavnim stubom savremene
racionalistiC¢ke Skole u tefsiru. Jedno vrijeme je proveo u egzilu u
Parizu u drustvu poznatog afganistanskog mislioca i ucenjaka
Dzemaludina Afganija, sa kojim je ucestvovao u pokretanju
Casopisa El-'Urvetu-l-vuska, koji je, 1 pored Cinjenice da je izlazio
svega osam mjeseci, izvrSio veliki uticaj na muslimansku
iteligenciju diljem arapskog i islamskog svijeta. Abduhuov ucenik i
prijatel] Resid Rida je kasnije, na tragu tog Casopisa, pokrenuo
cuveni El-Menar koji je izlazio, gotovo, pune cCetiri decenije, a po
tom cCasopisu nazvan je Abdhuov i Ridaov komentar Kur'ana
Tefsiru-I-Menar. Taj tefsir je jedan od glavnih izvora savremene
reformatorske misli u islamu i1 imao je veliki uticaj na znatan broj
ucenjaka u potonjim generacijama. Reformatorske ideje
Muhammeda Abduhua slijedili su: Muhammed Resid Rida,
Muhammed Mustafa el-Meragi, Muhammed Ferid Vedzdi,
Mahmud Seltut, Abdulkadir el-Magribi, Ahmed Mustafa el-
Meragi, DZemaluddin el-Kasimi, 'Abdulhamid ibn Badis, Ibn 'ASur
1 dr. U jednom Sirem smislu, El-Menarove reformatorske ideje
ostavile su trag i na Hasana el-Bennaa, osnivata najveceg
savremenog islamskog pokreta El-Ihvanu-l-muslimun
(Muslimanska braca), koji je inace bio veliki prijatelj ReSida Ridaa
(cak je jedno vrijeme objavljivao 1 svoje radove na stranicama
Gasopisa El-Menar),' zatim Sejjida Kutba, autora poznatog
tefsirskog djela Fi Zilali-I-Kur'ana (U okrilju Kur'ana), Sejha
Muhammeda el-Gazalija, Sejha Jusufa el-Karadavija, dr.

' Interesantan je podatak koji iznosi $ejh Muhammed el-Gazali koji je, inace,

li¢no poznavao imama Hasana el-Bennaa i smatra se njegovim ucenikom. U
djelu 'llel ve edvije (Daru-t-tevfik, Kairo, 1984. str. 103), rahmetli Sejh Gazali
kaze: "Kada je $ejh Hasan el-Benna pokrenuo izdavanje lista Es-Sihab (koji je
poceo izlaziti nakon gasenja Ridaovog lista El-Menar), vidio sam da je rubriku
Tefsir poceo tumacenjem sure Er-Ra'd. Pitao sam ga zasto je poceo bas odatle, a
on mi je odgovorio: 'Pa zato $to zelim poceti odandje gdje je stao veliki Sejh
Resid Rida!', aludiraju¢i time da je Rida u svome tefsiru stigao do kraja sure
Jusuf koja se nalazi prije sure Er-Ra'd." Time je Hasan el-Benna iskazao svoje
veliko poStovanje prema ReSidu Ridau i njegovom tefsiru E/-Menar.

Muhammeda 'Tmaru i dr. Na naSim prostorima El-Menarove
reformatorske zamisli i ideje su, izmedu ostalih, zastupali i slijedili
reis Dzemaludin-ef. Causevi¢ i Husein-ef. Dozo. Ovaj rad napisan
je povodom stote godi$njice od preseljenja na ahiret Muhammeda
Abduhua, osnivac¢a reformatorske Skole E/-Menar. Nakon osnovnih
biografskih podataka, u ovom radu se govori o glavnim
karakteristikama Abduhuovog tumacenja Kur'ana kao i odnosu
njegove reformatorske Skole prema tradicionalnom tefsiru.

Kratka biografija $ejha Muhammeda Abduhua (1849-1905)

Muhammed Abduhu ibn Hasan Hajrullah roden je 1849.
godine u jednom selu na sjeverozapadu Egipta, u pokrajini El-
Buhejra. Odrastao je u zemljoradni¢koj porodici, koja je cijenila
nauku, tako da se vrlo rano i sam zainteresirao za sticanje znanja, te
je ve¢ sa deset godina postao hafiz Kur'ana.

Otac ga potom Salje u ¢uvenu dzamiju El-Ahmedi u Tanti,
gdje se skoluje izvjesno vrijeme, a 1864. godine Abduhu se upisuje
u Azharovu $kolu, takoder u Tanti, ali u njoj ne ostaje dugo.
Zastarjeli metodi predavanja, naroCito iz pojedinih disciplina
arapskoga jezika, razocarali su ga, tako da je izgubio volju za
ucenjem i pomirio se s tim da nema predispozicija za napredovanje
u nauci. Zato se vratio u rodno mjesto, s namjerom da zivi od
poljoprivrede, kao i njegova starija braca. Razmisljaju¢i o tome da
viSe ne napusta rodno mjesto, iste godine se oZenio, a tada je imao
svega Sesnaest godina. Medutim, njegov se otac nije htio pomiriti s
tim, pa ga ubrzo ponovo $alje u Tantu, radi nastavka Skolovanja.
Medutim, Abduhu nije otiSao u Tantu, nego se sakrio u jednom
obliznjem mjestu, gdje je petnaest dana boravio kod o¢evog daidze,
koji se zvao Sejh Dervis. Taj Sejh, koji je ve¢ bio u poznim

* Opgirnije o biografiji Muhammeda Abduhua vidjeti: Mevsu'a (enciklopedija)
Ez-Zad, Barcelona, Spain, 1995., XII, str. 3564-3566; Ez-Zirikli, El-A'lam,
Bejrut, 1989., VI, str. 252 (sa zvorima koji se tamo navode); B. Misel i Mustafa
Abdurazik, O Zivotu i idejama Sejha Muhammeda Abduhua..., Islamska misao,
br. 54, juni, 1983., str. 18-25; Ahmed Smajlovi¢, Osamdeset godina od smrti
Muhammeda Abduhua..., Islamska misao, br. 78-79, juni-juli, 1985.; Ahmed
Adilovi¢, Velikani tefsirskih znanosti, Travnik, 2003., str. 264-276. O Zzivotu i
djelu Muhammeda Abduhua na arapskom jeziku, inace, pisali su brojni autori, a
najopseznije djelo o tome napisao je Abduhuov ucenik Resid Rida. Djelo se zove
Tarihu-l-ustazi-l-imam... (Biografija profesora i imama Muhammeda Abduhua) i
Stampano je u tri velika toma.

godinama zivota, uspio je svojim impozantnim nastupom i
djelovanjem da za samo dvije sedmice u potpunosti promijeni
Abduhuov zaklju¢ak o vlastitoj nesposobnosti za Skolovanje i
ponovo u njemu probudi Zelju za trazenjem iluma. To je bila prava
prekretnica u Abduhuovom Zivotu.

Pocetkom 1866. godine Abduhu se upisuje na Univerzitet A/-
Azhar u Kairu. Sa $ejh DerviSem dolazio je u kontakt krajem svake
Skolske godine kada bi se vratio u svoje rodno mjesto. Na taj nacin
s njim je ostao u vezi sve do Sejhove smrti.

Jedno vrijeme Abduhu se puno interesirao za tesavvuf i
misticizam, ¢ak do te mjere da se uveliko bio odvojio od svijeta,
povlacio se u osamu i zivio pravim asketskim zivotom. I od takvih
ideja opet ga je odvratio Sejh Dervi$, kada se s njim sreo u ljeto
1871. (ili 1872.) godine. On mu je ukazao na nuznost njegova
angazmana medu ljudima koji su imali potrebu da se okoriste
njegovim znanjem. Nakon toga, Abduhu i sam pocinje pisati ¢lanke
i odredena djela, izdajuc¢i ve¢ 1874. godine djelo Risaletu-I-varidat,
koje govori o sufijskim inspiracijama.

Abduhu je 1877. godine poloZio zavrsne ispite na Al-Azharu,
gdje je pokazao izuzetno znanje i talenat, zbog ¢ega je ve¢ naredne
godine postavljen za profesora na toj cuvenoj visokoskolskoj
ustanovi (koja je osnovana jo§ davne 972. godine), te na Daru-I-
ulumu i Medresetu-l-elsin. U Egiptu je 1879. godine doslo do
smjene vlasti, §to je rezultiralo protjerivanje El-Afganija iz zemlje 1
vra¢anje Abduhua u rodno mjesto sa zabranom javnog djelovanja,
ukljucujuci predavanja i oglasavanje u tadasnjim novinama u vidu
pisanja c¢lanaka. Godinu dana nakon toga, politicka situacija
ponovo se mijenja, tako da Abduhu u septembru 1880. godine biva
imenovan za urednika cCasopisa El-Veka'i'u-lI-misrijje, S$to s
uspjehom radi do maja 1882. godine. U tome periodu on razraduje
svoje reformatorske ideje, stavljajuéi akcenat na reformu
obrazovanja, te Siri krug istomisljenika i saradnika navedenoga
casopisa.

Krajem 1881. i pocetkom 1882. godine Abduhu ucestvuje u
poznatoj 'Urabijevoj revoluciji, Sto je britanskome okupatoru bio
dovoljan razlog da ga, u okviru procesa protiv voda te revolucije,
kazni, krajem 1882. godine, protjerivanjem iz Egipta na tri godine 1
tri mjeseca. On odlazi u Bejrut, gdje nastavlja svoju aktivnost i
predavanja, tako da i tamo stice znatan broj simpatizera i
istomisljenika, medu kojima i Muhammeda Resida Ridaa, koji ¢e
kasnije postati njegov najblizi saradnik. Krajem 1883. godine El-

Afgani ga poziva da mu se pridruzi u Parizu, $to on s rados¢u
prihvaéa i ve¢ pocetkom 1884. godine nastavlja se njihovo druzenje
i zajednicki rad u Parizu.

Ubrzo oni osnivaju politicko udruzenje koje su nazvali
kur'anskim terminom EIl-'Urvetu-I-vuska (Najcvr§éa veza), Sto je
aludiralo na zadatak koji su sebi postavili, a to je rad na planu
ujedinjenja muslimanskih naroda. U okviru tog udruzenja njih
dvojica su poceli izdavati istoimeni Casopis, Ciji se prvi broj
pojavio 13. marta 1884. godine. Casopis je izlazio svega osam
mjeseci (izaSlo je osamnaest brojeva), ali je i pored toga odigrao
znacajnu ulogu, jer je izvrSio snaZan uticaj na odredene krugove u
islamskome svijetu. Budu¢i da su i okupatori, a i mnogi
muslimanski vlastodrsci uvidjeli opasnost od toga ¢asopisa, on je
zvani¢no zabranjen, kao i aktivnost El-Afganija i Abduhua na tom
planu. To je bio povod da se njih dvojica ponovo razidu, pa
Abduhu krajem te godine kratak period boravi u Tunisu, da bi se
ve¢ pocetkom 1885. godine ponovo nasao u Bejrutu. Tu dolazi na
topao prijem i ponudu da predaje vjerske predmete na tamosnjoj
medresi, te on naredne tri godine provodi u Bejrutu. Za to vrijeme
dodatno izucava islamske znanosti, piSe 1 prevodi knjige, te vrsi
uticaj na mnoge istaknute ljude, pisce i mislioce.

Godine 1889. Abduhu je dobio dozvolu za povratak u Egipat.
On je iste godine i otiSao. Tamo je imenovan za sudiju, a ve¢ 1891.
godine 1 za sudiju Apelacionog suda. Za vrlo kratko vrijeme on
sti¢e dobar uvid u stanje egipatskoga sudstva, te predlaze odredene
promjene, koje su rezultirale ozbiljnom reformom u sudstvu i
podizanjem nivoa egipatskih sudova. Pored toga, on se stalno
interesuje za sudbinu Al-Azhara, o¢ekujuci da postane intelektualni
centar Egipta, pa 1 cijeloga islamskog svijeta. Na njegovu
inicijativu egipatska vlada 1894. godine osniva Administrativni
odbor Al-Azhara, koji je imao zadatak da prati provodenje
dotadasnjih, te uvodenje novih reformi na tom cCuvenom
univerzitetu. Kao ¢lan tog odbora, on ¢ini mnogo na unapredenju
nastave na Al-Azharu, te na poboljSanju njegova materijalnog
stanja 1 uslova u kojima su studenti boravili i udili. Njegovom
zaslugom uvode se neki novi predmeti a on licno predaje: akaid,
tefsir, retoriku i logiku. Svojim predavackim umijeéem izazvao je
veliko interesovanje studenata.

Najistaknutija funkcija na koju je Abduhu postavljen bila je
funkcija Vrhovnog muftije Egipta, koja je predstavljala najvisi
polozaj u vjerskoj hijerarhiji Egipta. Na tu funkciju postavljen je

95



1899. godine i vrsio je tu duznost do smrti. NajviSe interesovanja
izazvale su njegove fetve kojima je dozvolio jedenje mesa Zivotinja
koje zakolju jevreji ili kr$¢ani, te kamatne kredite. Zbog svojih
zasluga na planu politickih reformi, 1899. godine imenovan je i za
¢lana tadasnje skupstine Egipta (Medzlisu-s-sura). Umro je u julu
1905. godine.’

Abduhu kao reformator

Vrijeme u kojem je zivio Muhammed Abduhu bilo je izrazito
burno u islamskom svijetu. To je vrijeme kada je islamski svijet bio
zapao u op¢u dekadencu i kada su evropske sile kolonizirale veé¢inu
tog svijeta. Velika Britanija okupirala je Egipat 1882. godine, a
ostatak islamskog svijeta nasao se na udaru drugih kolonijalnih sila,
naro¢ito Francuske, Italije i Spanije. To je vrijeme, takoder,
obiljeZeno intenzivnim nastojanjem mnogih sila da se dokrajci
Osmanlijski hilafet, kroz poticanje nacionalnih pokreta — prije
svega arapskog - kao 1 previranjima na prostoru Osmanlijske
drzave, uz pokusaje Porte da o¢uva svoju moc¢ i teritoriju.

Kulturne 1 intelektualne prilike u islamskom svijetu takoder
su bile veoma zabrinjavaju¢e. Nepismenost je bila rasSirena. U
obrazovnim sistemima primjenjivale su se zastarjele metode, gdje
se insistiralo samo na pukom ponavljanju naslijeda prethodnih
generacija. Vrlo malo je bio prisutan duh inovacija i inovativnih
osvjezenja, te pristup problemima na noviji nacin, ukljucujuéi i
pronalazenje odgovora na mnogobrojna novonastala pitanja 1
probleme. Abduhu je bio sklon upravo tome, ali je pravoga vodu u
tom pogledu nasao tek u li¢nosti Sejjida Dzemaludina el-Afganija,

’ Biografski podaci o $ejhu Abduhuu u ovom radu crpljeni su, uglavnom, iz
enciklopedije Mevsu'a Ez-Zad, XII, str. 3564-3566, te djela Velikani tefsirskih
znanosti, mr. Ahmeda Adiloviéa, str. 264-270.

U nekim izvorima (poput spomenute Mevsu'e) navodi se da u vezi s
Muhammedom Abduhuom i njegovim uciteljem Dzemaludinom Afganijem
postoje odredene kontraverze i prigovori, poput onih da su bili zagovaraci
otcjepljenja arapskih drzava od hilafeta, te da su cak bili i ¢lanovi jedne
masonske loze, itd. Ta pitanja nismo razmatrali u ovom radu. Dr. Muhammed
'Imare, savremeni egipatski mislilac, detaljnije je proucavao te dileme u svojoj
monografiji o djelima Muhammeda Abduhua. Monografija je Stampana u tri
toma pod nazivom El-E'malu-l-kamile li Muhammed Abduhu, pa bi se za
detaljnije informacije trebalo usmjeriti na to djelo. Takoder, uputno je pogledati i
djelo dr. Fehda er-Rumija: Menhedzu-l-medreseti-I-'aklijjeti-I-hadiseti fi-t-tefsir
(Metodologija tumacenja Kur'ana u savremenoj racionalistickoj Skoli), kao i
spominjano djelo Sejha Muhammeda el-Gazalija 'llel ve edvije, str. 83-106.

"filozofa Istoka", kako su ga neki nazivali. Dzemaludin el-Afgani
bio je afganistanski ufenjak, novinar i politi¢ar, koji je zbog
politickih  preokreta u Afganistanu morao napustiti svoju
domovinu, nakon ¢ega je proputovao mnoge muslimanske, te neke
evropske zemlje. Vrlo dobro je poznavao islamske nauke,
discipline  arapskoga jezika, historiju, filozofiju, fiziku,
astronomiju, retoriku, tesavvuf, itd. Sve je to iskoristio na putu
reformizma u islamskome svijetu, rade¢i na osvjeS¢enju novih
generacija 1 sanjare¢i o skoroj revoluciji svih muslimana, koji ¢e se
otrgnuti od uticaja Zapada i1 formirati jedinstvenu, savremenu
drzavu.

S takvim idejama on dolazi u Egipat 1872. godine, gdje nije
mogao proci nezapazen, pa i Abduhu ubrzo stupa s njim u kontakt.
Od prvoga susreta ElI-Afgani je izvrSio snazan uticaj na mladoga
Abduhua, tumaceci odredene kur'anske ajete na sasvim novi nacin i
bude¢i u njemu Zelju za novim i drugacijim, te za reformama na
svim poljima. El-Afgani je u Abduhuu primijetio veliki talenat i
snaznu volju, zbog cega je s njim provodio dosta vremena,
prenoseéi na njega svoje ideje. Izmedu ostalog, oni su zajednicki
iS¢itavali odredena djela, prije svega iz oblasti mistike, logike,
filozofije, te neka vjerska djela. Uspio ga je zainteresirati i za
savremena djela pisana na zapadnim jezicima, da Abduhu odlucuje
nauciti francuski jezik, Sto mu, u kratkom vremenskom periodu,
polazi za rukom. To znanje mu je pomoglo pri Citanju odredenih
djela na francuskome jeziku. Vidjevsi u Abduhuu izraziti talenat,
Afgani ga nagovara da se pocne obracati Siroj Citalackoj publici,
putem pisanja Clanaka, Sto on i prihvata, te poCinje pisanje serije
tekstova, koje je objavljivao sve do svoje smrti.*

Tokom vremena njih dvojica su postali toliko bliski, da je
ocijenjeno kako je El-Afgani bio Abduhuov ucitelj, ali i najbolji
prijatelj. Druzenje sa El-Afganijem Abduhua je potpuno
promijenilo, tako da je dotadasnji sufijski svijet, koji je bio prepun
misti¢nih snova, zamijenio realnos¢u, te je od povucenog i tihog
askete postao gorljivi zagovornik reformi i napretka. Glavna razlika
izmedu njih dvojice ogledala se u tome sto je El-Afgani bio
revolucionar koji se zalagao za vanjsku promjenu postojeéeg stanja
stvari, a onda popravljanje iznutra, dok je Abduhu bio reformator,

* Vidjeti: B. Misel i Mustafa Abdurazik, O Zivotu i idejama Sejha Muhammeda
Abduhua. .., str. 22.

koji je vjerovao da se prvo mora podié¢i svijest naroda, da bi, kao
rezultat toga, moglo doéi i do vanjskih promjena.’

Abduhu je svoje reformatorske misli plasirao u javnim
nastupima i predavanjima koja je drzao u Al-Azharovoj dZzamiji i
na brojnim drugim mjestima. Medutim, najbolju promociju svojih
reformatorskih zamisli Abduhu je imao putem ¢asopisa El-Menar,
koji je osnovao Abduhuov znameniti ucenik, Sejh Muhammed
Resid Rida (1865-1935.), porijeklom iz Libanona. Zbog pritisaka
Rida je napustio Libanon i preSsao u Egipat gdje se detaljno
upoznao s reformatorskim idejama $ejha Muhammeda Abduhua i
postao jedan od njegovih najblizih u€enika i saradnika. On je Sejhu
Abduhuu predlozio da, po ugledu na raniji ¢asopis El-'Urvetu-I-
vuska, koji su u Parizu izdavali El-Afgani i Abduhu, pokrenu novi
casopis. Abduhu se slozio s tom idejom i dao odredene savjete, pa
su zajedni¢ki nazvali Casopis El-Menar, $to znaci svjetionik ili
putokaz. Takav naziv ukazuje na ulogu koju je Casopis trebalo da
ima. Prvi broj ¢asopisa pojavio se 17. marta 1898. godine i u njemu
su navedeni sljedeéi razlozi za njegovo pokretanja:

1. Sirenje reformatorskih ideja u domenu drustvenoga
Zivota, vjere i ekonomije;

2. donosenje dokaza da je islam, kao vjerski svjetonazor,
kompatibilan i primjenjiv i u savremenim zivotnim
prilikama;

3. nastavak rada na osnovu principa zacrtanih u ¢asopisu
El-'Urvetu-I-vuska.’

Resid Rida vodio je i uredivao casopis E/-Menar, objavljujuci
u njemu clanke svoga ucitelja Muhammeda Abduhua, zatim svoje
¢lanke, kao 1 pisanu rije¢ velikoga broja ucenih ljudi koje je uspio
okupiti oko toga Casopisa. On je zapisivao predavanja iz tefsira
koja je Abduhu drzao u Al-Azharovoj dzamiji 1 potom ih
objavljivao na stranicama El-Menara. To je, ustvari, zaCetak
znamenitog tefsirskog djela Tefsiru-l-Kur'ani-I-Hakim, poznatog
kao Tefsiru-I-Menar.

[z navedenog se vidi da je glavni zagovornik i propagator
Abduhuovih reformatorskih ideja bio, zapravo, Sejh Resid Rida. O
tome koliko je Resid Rida radio na S$irenju ideja svoga Sejha

* Vidjeti: Ahmed Adilovié, nav. djelo, str. 267.
® Vidjeti: Fehd ibn 'Abdurahman er-Rumi, Menhedzu-I-medreseti-I-'aklijjeti-I-
hadiseti fi-t-tefsir, Rijad, 1986., 1, str. 176-177.

govorio je i sam Abduhu, koji je u viSe navrata ponavljao: —>l-
60 ola 5 UL "Viasnik El-Menara (tj. Resid Rida) je najbolji

tuma¢ mojih ideja."’

Svo vrijeme izlaZenja, Casopis El-Menar je bio nosilac
reformistickih ideja savremene racionalisticke Skole u tefsiru. Taj
je Casopis nai$ao na izuzetno interesovanje mnogih, tako da ga je
¢itao "skoro sav islamski svijet i u najzabitijim islamskih
krajevima."® Ridaovo ime je na taj na¢in postalo poznato u cijelom
islamskom svijetu, pa i u Evropi, a pisali su mu mnogi obrazovani
ljudi, medu kojima i neki orijentalisti. Nazalost, nakon Ridaa niko
se nije zauzeo da taj Casopis i dalje izlazi, tako da je zadnji broj
izagao 31. jula 1935. godine.’

Putem FEl-Menara, kao 1 putem ostalih aktivnosti,
Muhammed Abduhu i Resid Rida su se pokazali reformatorima
vjerske misli 1 prakse muslimana, kritikuju¢i brojne novotarije i
zablude koje su se bile ukorijenile medu muslimanima. Ukazivali
su na to da islamski obrazovani ljudi snose najvec¢u odgovornost za
te pojave, te da ulema i muslimanski vladari moraju najvise raditi
da bi se ti iskrivljeni oblici vjernicke prakse iskorijenili iz
svakodnevnoga Zivota muslimana, jer su ulema i vladari, u odnosu
na muslimanske narode, poput razuma i duha u odnosu na ljudsko
tijelo. Posebno su ukazivali na to da je ulema zaduzena za
"duhovnu medicinu" ljudi, putem vazova i predavanja, ali isto tako
1 upozoravanjem tamo gdje se rade stvari neprimjerene islamskome
ucenju, podnoseci na tome putu raznorazne poteskoce, te da im je
obaveza, uz sve to, da sami budu primjer lijepog islamskog
ponasanja i ahlaka.'

Tefsir Muhammeda Abduhua

Sejh Muhammed Abduhu je autor vise knjiga. Iz podrudja
tefsira (tumacenja Kur'ana) napisao je: Tefsir (tumacenje) Fatihe,
Tefsir sure El-'Asr 1 Tefsir Amme-dzuza. Uz to, on je koautor
tefsirskog djela Tefsiru-I/-Kur'ani-l-Hakim (poznatog kao Tefsiru-I-

" Dr. Ez-Zehebi, Et-Tefsiru ve-l-mufessirun, Daru ihjai-t-turasi-l-'arebi, Kairo,
1976., 11, str. 577.

¥ Mehmed Handzi¢, Merhum Muhammed Resid Rida, 1zabrana djela, Sarajevo
1999., VI, str. 228.

? Vidjeti: Fehd ibn Abdurahman er-Rumi, nav. djelo, I, str. 177.

19 Ahmed Adilovié, nav. djelo, str. 281.

